
II. GASTO ESTRATÉXICO
Neste apartado analízanse as asignacións financeiras da Política de Cohesión da Unión 

Europea para o período 2021-2027.

II.1. A POLÍTICA DE COHESIÓN DA UNIÓN EUROPEA 2021-2027
A política de cohesión é a principal política de investimento da Unión Europea. Con-

tribúe a reforzar a cohesión económica, social e territorial e o seu obxectivo é corrixir os 
desequilibrios entre países e rexións, atendendo ás prioridades políticas da Unión, espe-
cialmente as transicións verde e dixital.

Para acadar estes obxectivos e abordar as diversas necesidades de desenvolvemen-
to en todas as rexións da UE asignáronse, dentro do Marco Financeiro Plurianual 
(MFP), 337.735 millóns de euros a prezos de 2018, case un terzo do mesmo.

A adopción definitiva do paquete lexislativo da política de cohesión para 2021-2027, 
polo Consello o 28 de maio, e a súa aprobación polo pleno do Parlamento Europeo, o 23 
de xuño de 2021, marca a etapa final do procedemento lexislativo e permite a entrada en 
vigor da lexislación sobre cohesión o 1 de xullo.

As principais novidades da política de cohesión 2021-2027 son:

- O apoio ás prioridades da Unión Europea concretadas en cinco obxectivos políticos:

a) unha Europa máis competitiva e intelixente, promovendo unha transforma-
ción económica innovadora e intelixente e unha conectividade rexional ás tecnoloxías da 
información e das comunicacións;

b) unha Europa máis verde, baixa en carbono, en transición cara a unha economía 
con cero emisións netas de carbono e resiliente, promovendo unha transición enerxé-
tica limpa e equitativa, o investimento verde e azul, a economía circular, a mitigación e 
adaptación ao cambio climático, a prevención e xestión de riscos e a mobilidade urbana 
sustentable;

c) unha Europa máis conectada, mellorando a mobilidade;

d) unha Europa máis social e inclusiva, por medio da aplicación do alicerce 
europeo de dereitos sociais;

e) unha Europa máis próxima aos seus cidadáns, fomentando o desenvolve-
mento integrado e sustentable de todo tipo de territorios e iniciativas locais. 

- A concentración temática nos obxectivos máis relevantes para unha Europa 
competitiva e orientada ao futuro, con contribucións mínimas nacionais aos obxectivos 
climáticos.

- Aplicación do principio de «non causar danos significativos» aos obxectivos 
medioambientais.

- A definición dun obxectivo político concreto aplicado unicamente a través de estra-
texias de desenvolvemento territorial e local.

- Simplificación, que implica entre outros aspectos, informes máis sinxelos e fre-
cuentes, controis máis lixeiros dos programas, ampliación da posibilidade de utilizar op-
cións de custos simplificados e financiamento non vinculado aos sistemas de custos.

- Establecemento dunha lista limitada de condicións favorecedoras co fin de 
garantir os requisitos previos necesarios para o uso eficaz e eficiente da axuda da Unión 
concedida polos Fondos.

- Programación flexible adaptada aos novos retos e necesidades emerxentes coa 
asignación do importe da flexibilidade, correspondente ao 50% da contribución para os 
exercicios 2026 e 2027, despois da revisión intermedia da situación socioeconómica e os 
posibles novos retos.

- Disposicións reforzadas en materia de visibilidade e comunicación.

- A porcentaxe de cofinanciamento do obxectivo de investimento en emprego 
e crecemento a nivel de cada prioridade, non superará as porcentaxes seguintes: o 85 
% para as rexións menos desenvolvidas; o 70 % para as rexións en transición clasificadas 
como rexións menos desenvolvidas no período 2014-2020; o 60 % para as rexións 
en transición; o 50 % para as rexións máis desenvolvidas clasificadas como rexións en 
transición ou cun PIB per cápita inferior ao 100 % no período 2014-2020 e o 40 % para 
as rexións máis desenvolvidas.

- Os recursos do FEDER e do FSE+ destinados ao obxectivo de investimento en 
emprego e crecemento asignaranse entre as seguintes tres categorías de rexións de 
nivel NUTS 2:

a) rexións menos desenvolvidas, cuxo PIB per cápita sexa inferior ao 75% do 
PIB medio per cápita da UE-27;

b) rexións en transición, cuxo PIB per cápita estea entre o 75% e o 100% do PIB 
medio per cápita da UE-27;

c) rexións máis desenvolvidas, cuxo PIB per cápita sexa superior ao 100 % do 
PIB medio per cápita da UE-27.

A clasificación das rexións nunha das tres categorías de rexión determinarase en fun-
ción da relación entre o PIB per cápita de cada rexión, medido en niveis de poder adquisi-
tivo e calculado sobre a base das cifras da Unión correspondentes ao período 2015-2017, 
e o PIB medio per cápita da UE-27 no mesmo período de referencia.

Mapa 1. Clasificación das rexións europeas por categorías no período 2021-2027

A política de cohesión desenvólvese a través dos seguintes fondos específicos:

O Fondo Europeo de Desenvolvemento Rexional (FEDER) para investir 
no desenvolvemento social e económico de todas as rexións e cidades da UE, o Fondo 
de Cohesión (FC), para investir no medio ambiente e transporte nos países menos 
prósperos da UE, o Fondo Social Europeo Plus (FSE+) para apoiar o emprego 
e crear unha sociedade xusta e socialmente inclusiva nos países da UE e o Fondo de 
Transición Xusta (FTX) para apoiar ás rexións máis afectadas pola transición cara á 
neutralidade climática.

Fondo Europeo de Desenvolvemento Rexional (FEDER)

O FEDER ten por obxecto reforzar a cohesión económica, social e territorial na 
Unión Europea corrixindo os desequilibrios entre as súas rexións. En 2021-2027, permitirá 
investir nunha Europa máis intelixente, máis ecolóxica, máis conectada e máis social que 
estea máis preto dos seus cidadáns.

O FEDER financia programas en réxime de responsabilidade compartida entre a Co-
misión Europea e as autoridades nacionais e rexionais dos Estados membros. As adminis-
tracións dos Estados membros elixen que proxectos financiar e asumen a responsabilidade 
da súa xestión.

No período 2021-2027 e de conformidade cos obxectivos políticos da UE, o fondo 
apoiará os seguintes obxectivos específicos:

- O desenvolvemento e mellora das capacidades de investigación e innovación, o 
apoio ás pequenas e medianas empresas, o desenvolvemento de capacidades para a es-
pecialización intelixente, a transición industrial e así como a dixitalización e a conectividade 
dixital.

- O fomento da eficiencia enerxética e as enerxías renovables; a adaptación ao cam-
bio climático; a resiliencia e a prevención do risco de catástrofes; o fomento do acceso á 
auga e dunha xestión hídrica sostible; o fomento da transición cara unha economía circular 
e eficiente no uso dos recursos; o fomento da protección e conservación da natureza, a 
biodiversidade e as infraestruturas ecolóxicas; por último, o fomento da mobilidade urbana 
multimodal sostible.

- O desenvolvemento e reforzo dunha mobilidade sostible, resiliente, intelixente e 
intermodal.

- Os obxectivos relacionados cunha Europa máis social, apoiando, fundamentalmente 
mediante infraestruturas, o emprego efectivo e integrador, a educación, as capacidades, a 
inclusión social e a igualdade de acceso á asistencia sanitaria, así como a mellora do papel 
da cultura e o turismo sostible.

- O fomento dun desenvolvemento social, económico e medioambiental integrado e 
inclusivo en zonas urbanas e non urbanas.

En base ao seu grao de desenvolvemento, todas as rexións e Estados membros con-
centrarán o apoio nunha Europa máis competitiva e intelixente (obxectivo político — OP 
1), así como nunha transición máis ecolóxica e con baixas emisións de carbono cara a unha 
economía neutra desde o punto de vista do clima e unha Europa resiliente (OP2). No caso 
de Galicia, deberá asignar como mínimo, o 40 % dos seus recursos do FEDER ao OP 1, e, 
como mínimo, o 30 % ao OP 2.

Ademais, todas as rexións e Estados membros tamén concentrarán polo menos o 
8% da súa asignación ao desenvolvemento urbano, e tamén se espera que as operacións 
no marco do FEDER contribúan co 30 % da dotación financeira global aos obxectivos 
climáticos.

Fondo Social Europeo Plus (FSE+)

O novo FSE+ seguirá sendo o principal instrumento da UE para investir nas persoas: 
abordar as consecuencias socioeconómicas da pandemia de COvID-19, promover altos 
niveis de emprego, construír protección social e desenvolver unha forza laboral capacitada 
e resiliente lista para a transición a unha economía verde e dixital.

Cos recursos dispoñibles para o FSE+ se apoiará a implementación do Piar Europeo 
de Dereitos Sociais, proclamado conxuntamente polo Consello, o Parlamento Europeo e 
a Comisión, como a folla de ruta da UE para responder aos desafíos sociais en Europa. Así, 
o FSE+ axudará ás persoas, ás rexións e aos Estados membros a afrontar distintos retos, 
desde a recuperación da pandemia actual ata o cumprimento dos obxectivos da UE en 
materia de emprego, inclusión social, educación e clima.

O FSE+ integra o antigo Fondo Social Europeo (FSE), a Iniciativa de Emprego Xuvenil 
(YEI), o Fondo de Axuda Europea para os Máis Desfavorecidos (FEAD) e o Programa da 
UE para o Emprego e a Innovación Social ( EaSI), o que permite utilizar os fondos da ma-
neira máis eficiente e coherente posible. Investirá nas seguintes áreas prioritarias:

- Apoiar á mocidade que se veu particularmente afectada pola crise da COvID-19, 
deste xeito, os recursos do FSE+ axudarán a que atopen unha cualificación, un traballo de 
boa calidade e a mellorar a súa educación e formación.

- Axudar aos nenos necesitados mediante a asignación de recursos do FSE+ a accións 
específicas para combater a pobreza infantil e apoiar aos máis vulnerables da sociedade 
que sofren perdas de emprego e redución de ingresos, incluída a provisión de alimentos e 
asistencia material básica aos máis desfavorecidos.

- Recapacitar e capacitar ás persoas para a transición a unha economía verde e dixital.

- Creación de capacidade para interlocutores sociais e organizacións da sociedade 
civil.

- Cooperación transnacional para promover a innovación social na UE.

- Apoio directo pola Comisión Europea á innovación social no marco do capítulo 
Emprego e Innovación Social (EaSI).

No que se refire á concentración temática, os Estados membros asignarán polo me-
nos o 25 % dos seus recursos do capítulo do FSE+ en réxime de xestión compartida, aos 
obxectivos específicos relacionados co ámbito estratéxico da inclusión social. Ademais, un 
mínimo do 5 % dos seus recursos para apoiar as accións específicas e as reformas estrutu-
rais necesarias para loitar contra a pobreza infantil. Por último, asignarase polo menos un 
3% a facer fronte á privación material mediante alimentos e/ou a prestación de asistencia 
material básica ás persoas máis desfavorecidas, en particular aos menores, e establecer 
medidas de acompañamento que apoien a súa inclusión social.

O Fondo de Cohesión (FC)

O Fondo de Cohesión creouse co obxectivo de reforzar a cohesión económica, 
social e territorial da Unión con vistas a fomentar o desenvolvemento sustentable. Está 
destinado aos Estados membros cuxa renda nacional bruta (RNB) per cápita é inferior 
ao 90 % da renda media da UE no período de referencia 2015-2017: Bulgaria, Chequia, 
Chipre, Croacia, Eslovaquia, Eslovenia, Estonia, Grecia, Hungría, Letonia, Lituania, Malta, 
Polonia, Portugal e Romanía.

Este fondo proporcionará axuda para investimentos no medio ambiente, en particular 
as relacionadas co desenvolvemento sustentable e a enerxía que presenten beneficios 
para o medio ambiente, con especial atención nas enerxías renovables e investimentos na 
Rede Transeuropea de Transporte (RTE-T), así como na asistencia técnica e información, 
comunicación e estudos.

Fondo de Transición Xusta (FTX)

O Fondo de Transición Xusta é un instrumento clave para apoiar aos territorios máis 
afectados pola transición cara á neutralidade climática, proporcionándolles un apoio a me-
dida. Aplícase en réxime de xestión compartida, no marco xeral da política de cohesión.

O Fondo mitigará os custos socioeconómicos provocados pola transición climática, 
apoiando a diversificación económica e a reconversión dos territorios afectados. Isto im-
plica o apoio aos investimentos produtivos en pequenas e medianas empresas, a creación 
de novas empresas, a investigación e a innovación, a rehabilitación ambiental, a enerxía 
limpa, a mellora das capacidades e a reciclaxe dos traballadores, a asistencia na procura de 
emprego e programas de inclusión activa dos solicitantes de emprego, así como a transfor-

mación das actuais instalacións con altas emisións de carbono, cando estes investimentos 
dean lugar a importantes recortes de emisións e á protección do emprego.

As cifras da Política de Cohesión

Os recursos para a cohesión económica, social e territorial dispoñibles para com-
promisos orzamentarios no período 2021-2027 dentro do marco financeiro plurianual 
ascenden a 330.235 millóns de euros en prezos de 2018, para o FEDER, o FSE+ e o Fondo 
de Cohesión, e a 7.500 millóns de euros en prezos de 2018 para o Fondo de Transición 
Xusta. Os recursos do FTX complétanse con 10.000 millóns de euros que constituirán 
ingresos externos procedentes do Instrumento Europeo de Recuperación (Next Gene-
ration-EU), e como tales, poñeranse a disposición no período 2021-2023. En definitiva, 
os recursos totais da Política de Cohesión para o período 2021-2027 ascende a 347.735 
millóns de euros (prezos de 2018).

Ademais da perspectiva por tipo de fondo, os recursos do MFP para a política 
de cohesión destínanse a dous obxectivos: Inversión en emprego e crecemento e coo-
peración territorial europea (Interreg). Así, os recursos de MFP destinados ao obxectivo 
«Investimento en crecemento e emprego» ascenderán a un total de 339.685 
millóns de euros (a prezos de 2018) e asignaranse do seguinte xeito:

a) 202.227 millóns EUR para as rexións menos desenvolvidas;

b) 47.772 millóns EUR para as rexións en transición;

c) 27.203 millóns EUR para as rexións máis desenvolvidas;

d) 42.556 millóns EUR para os Estados membros que reciben axudas do Fondo de 
Cohesión (dos que 10.000 millóns EUR destinaranse ao Mecanismo «Conectar Europa»);

e) 1.928 millóns EUR en concepto de financiamento adicional para as rexións ultra-
periféricas;

f) 500 millóns EUR para investimentos interregionales en innovación.

g) 17.500 millóns EUR para o Fondo de Transición Xusta (7.500 do MFP e 10.000 
millóns de euros procedentes do Instrumento Europeo de Recuperación)

Por outro lado, os recursos procedentes do FEDER correspondentes á obxectivo 
«Cooperación territorial europea» ascenderán a un total de 8.050 millóns EUR e 
asignaranse como segue:

a) 5.812 millóns EUR para a cooperación transfronteiriza marítima e terrestre;

b) 1.466 millóns EUR para a cooperación transnacional;

Obxectivos e programas GASTO ESTRATÉXICO



20

c) 490 millóns EUR para a cooperación interregional;

d) 281 millóns EUR para a cooperación coas rexións ultraperiféricas.

Recursos da Política de Cohesión 2021-2027 por tipo de fondo. Millóns de euros a prezos de 2018

Fondo MFP NGEU TOTAL

FEDER 200.360 200.360

FSE+ 87.319 87.319

Fondo de Cohesión 42.556 42.556

Fondo de Transición Xusta 7.500 10.000 17.500

TOTAL 337.735 10.000 347.735

Recursos da Política de Cohesión 2021-2027 por obxectivo. Millóns de euros a prezos de 2018

Obxectivos MFP NGEU TOTAL

Obxectivo de inversión en emprego e crecemento 329.685 10.000 339.685

Rexións menos desenvolvidas 202.227 202.227

Rexións en transición 47.772 47.772

Rexións máis desenvolvidas 27.203 27.203

Fondo de Cohesión 42.556 42.556

Financiamento adicional rexión ultraperiféricas 1.928 1.928

Inversións interrexionales en innovación 500 500

Fondo de Transición Xusta 7.500 10.000 17.500

Obxectivo de Cooperación Territorial 8.050 8.050

Cooperación transfronteiriza 5.812 5.812

Cooperación transnacional 1.466 1.466

Cooperación interrrexional 490 490

Cooperación coas rexións ultraperiféricas 281 281

TOTAL 337.735 10.000 347.735

A asignación financeira que recibirá España dentro dos recursos da Política de Co-
hesión, ascende a 32.178 millóns de euros (prezos de 2018), o que representa un 9,5 do 
total da UE. Dos fondos FEDER e FSE+ disporá do 10,7% (21.492 M€) e 11,3% (9.896 
M€) do total, respectivamente, mentres que do Fondo Transición Xusta correspóndelle 
o 4,5% (790 M€). Por outro lado, a renda nacional bruta per cápita de España, medida 
en niveis de poder adquisitivo, supera o 92% da media per cápita da UE-27, e polo tanto 
España non é perceptor da axuda do Fondo de Cohesión.

Recentemente, o Ministerio de Hacienda e Función Pública comunicou a asignación 
por comunidade autónoma dos fondos europeos da política de cohesión para o obxecti-
vo de inversión en emprego e crecemento (FEDER, FSE e FTX).

Galicia ten asignado un montante global de 2.896 millóns de euros a prezos de 2018 
(3.261millóns de euros a prezos correntes), distribuídos do seguinte xeito:

a) 1.892 millóns EUR do FEDER a prezos de 2018 (non inclúe a territorialización dos 
recursos asociados ao obxectivo de cooperación territorial europea).

b) 903 millóns EUR para o FSE+ a prezos de 2018, que representa o 32,3% do total 
dos fondos estruturais (FEDER e FSE+).

c) 101 millóns EUR do Fondo de Transición Xusta asignados ao territorio da provincia 
da Coruña.

En definitiva, a asignación a Galicia dos fondos estruturais (FEDER e FSE+), para o 
obxectivo de inversión en emprego e crecemento, é de 2.795 millóns de euros. En termos 
absolutos, é tras Andalucía a comunidade autónoma que recibe máis fondos.

O tramo rexional, correspondente á xestión da Comunidade Autónoma de Galicia 
na devandita asignación, é do 44,1%, o que significa que se programarán 834 millóns no 
programa operativo FEDER de Galicia 2021-2027 (940 M€ a prezos correntes) e 398 
millóns de euros no programa operativo FSE+ de Galicia 2021-2027 (449 M€ a prezos 
correntes).

Respecto ao anterior período 2014-2020, no que os recursos asignados a Galicia as-
cenderon a 2.930 M€ a prezos correntes do período 2014-2020 (FEDER, FSE, Iniciativa de 
Emprego Xuvenil e FEAD) e a Xunta xestionou o 44,3% dos mesmos, tanto a asignación 
global como o montante xestionado pola Xunta no período 2021-2027 presentará un 
descenso próximo ao 5%.

En termos per cápita, Galicia recibirá 1.034€ por habitante para o conxunto do perío-
do 2021-2027 a prezos de 2018, un 59% superior á media do conxunto do Estado, e un 
62,5% superior á media das rexións en transición.

Asignación territorial dos recursos da Política de Cohesión 21-27 para o obxectivo de inversión en emprego e crecemento.

Tipoloxía de rexión Comunidade autónoma
Asignación 
total prezos 

2018 (M€)

Tramo 
rexional

Tramo 
Adm. Xeral 
do Estado

Poboación 
 (millóns 
persoas)

Asignación 
per  cápita € 
prezos 2018

Menos desenvolvidas Estremadura 2.418 1.344 1.381 1,062 2.277

Menos desenvolvidas Andalucía 11.277 5.535 7.175 8,478 1.330

Menos desenvolvidas Cidade Autónoma de Melil la 96 45 63 0,084 1.134

Transición Canarias 2.471 1.157 1.628 2,237 1.105

Menos desenvolvidas Castela-a Mancha 2.182 1.069 1.390 2,046 1.067

Transición Galicia 2.795 1.389 1.761 2,703 1.034

Menos desenvolvidas Cidade Autónoma de Ceuta 87 40 58 0,084 1.034

Transición Región de Murcia 1.092 508 723 1,505 726

ESPAÑA 30.781 16.165 18.527 47,333 650

Transición Principado de Asturias 518 395 189 1,019 509

Transición Castil la y León 1.069 525 680 2,401 445

Transición Comunidad Valenciana 2.194 1.063 1.410 5,029 436

Transición Il les Balears 430 251 234 1,211 355

Transición Cantabria 165 116 70 0,582 283

Transición La Rioja 85 59 37 0,316 270

Máis desenvolvidas Aragón 320 223 138 1,330 241

Máis desenvolvidas Cataluña 1.821 1.241 811 7,652 238

Máis desenvolvidas Comunidad de Madrid 1.309 892 583 6,747 194

Máis desenvolvidas País Vasco 353 245 153 2,189 161

Máis desenvolvidas Comunidad Foral de Navarra 98 68 43 0,657 150

Deste xeito, reciben máis financiamento por habitante que Galicia, as rexións menos 
desenvolvidas, salvo Ceuta que é similar, e Canarias, que recibe un financiamento adicional 
por ser rexión ultraperiférica.

Mapa 2. Asignación territorial por habitante dos recursos da Política de Cohesión 21-27 para o obxectivo de inversión en emprego e crecemento

As cifras da Política de Cohesión por países

Nas seguintes táboas, gráficos e mapas resúmense as principais cifras da política de 
Cohesión por país, neste apartado reflíctense as partidas das que se dispón de información 
por país:

•	 Recursos de MFP destinados ao obxectivo «Investimento en crecemen-
to e emprego» (sen Fondo de Transición Xusta)

Gráfica 1. Asignación por habitante e país dos recursos de MFP destinados ao obxectivo Investimento en crecemento e emprego

Fonte: Comisión Europea

Mapa 3. Asignación por habitante e país dos recursos de MFP destinados ao obxectivo Investimento en crecemento e emprego

Fonte: Comisión Europea

•	 Feder
Gráfica 2. Asignación por habitante e país dos recursos FEDER

Fonte: Comisión Europea

Mapa 4. Asignación por habitante e país dos recursos FEDER

Fonte: Comisión Europea

Obxectivos e programas GASTO ESTRATÉXICO



28

•	 Feder (sen cooperación territorial)
Gráfica 3. Asignación por habitante e país dos recursos FEDER (sen cooperación territorial)

Fonte: Comisión Europea

Mapa 5. Asignación por habitante e país dos recursos FEDER (sen cooperación territorial)

Fonte: Comisión Europea

•	 FSE+
Gráfica 4. Asignación por habitante e país dos recursos FSE+

Fonte: Comisión Europea

Mapa 6. Asignación por habitante e país dos recursos FSE+

Fonte: Comisión Europea

•	 Fondo de Cohesión
Gráfica 5. Asignación por habitante e país do Fondo de Cohesión

Fonte: Comisión Europea

Mapa 7. Asignación por habitante e país do Fondo de Cohesión

Fonte: Comisión Europea

A continuación preséntase a información por país tendo en conta a tipoloxía de 
rexión apoiada polos fondos:

•	 Máis desenvolvidas
Gráfica 6. Asignación por habitante e país das rexións máis desenvolvidas

Fonte: Comisión Europea

Mapa 8. Asignación por habitante e país das rexións máis desenvolvidas

Fonte: Comisión Europea

•	 Transición
Gráfica 7. Asignación por habitante e país das rexións en transición

Fonte: Comisión Europea

Mapa 9. Asignación por habitante e país das rexións en transición

Fonte: Comisión Europea

•	 Menos desenvolvidas
Gráfica 8. Asignación por habitante e país das rexións menos desenvolvidas

Fonte: Comisión Europea

Mapa 10. Asignación por habitante e país das rexións menos desenvolvidas

Fonte: Comisión Europea

II.2. A AXUDA COMUNITARIA NOS ORZAMENTOS DA C.A. PARA 2022
O total da Axuda dos programas comunitarios dos Fondos Estruturais e 

de Investimento Europeos, EIE (FEDER, FEADER, FSE e FEMP) 2014-2020 
acadan nos orzamentos da C.A. para 2022 un montante de 804, 9 millóns de 
euros, que están relacionados coa Política de Cohesión a través do FEDER, FSE, Iniciativa 
de Emprego Xuvenil e os programas de Cooperación Territorial Europea, e coas políticas 
de Desenvolvemento Rural e Marítima e de Pesca a través do FEADER e FEMP, respecti-
vamente e os Fondos REACT. 

Distribución da Axuda Comunitaria nos orzamentos 2022 por PA do PEG e Programas Operativos 14-20 (euros)

Eixe PA FEDER FEADER FEMP FSE
Emprego 

Xuvenil
POCTEP

ESP 
ATLANT

ESP 
SUDOE

INTER 
Europa

TOTAL %

1 1.1 76.007.732 6.764.775 0 1.317.717 0 19.130 0 42.788 0 84.152.142 10,5

1.2 55.550.525 23.550.767 0 1.860.000 0 28.282 0 0 0 80.989.574 10,1

1.3 0 0 0 12.260.000 3.934.499 6.038 0 0 0 16.200.537 2,01

1.4 18.701.223 0 0 0 0 0 0 0 0 18.701.223 2,3

1.5 7.633.094 2.258.680 500.000 13.911.857 0 0 0 0 0 24.303.631 3,0

2 2.1 74.985.786 0 0 0 0 0 0 0 0 74.985.786 9,32

2.2 0 0 0 3.518.956 0 0 0 0 0 3.518.956 0,4

2.3 4.161.020 0 0 1.963.042 2.481.030 0 0 0 0 8.605.092 1,1

2.4 354.731 0 0 16.564.918 0 0 0 0 0 16.919.649 2,1

3 3.1 8.982.452 208.155.679 88.271.558 0 0 1.912.425 0 0 0 307.322.114 38,2

3.2 13.307.096 0 0 0 0 0 0 0 0 13.307.096 1,7

3.3 3.000.000 0 0 0 0 40.694 0 0 0 3.040.694 0,4

3.4 3.729.603 2.023.822 0 0 0 91.760 39.038 0 30.794 5.915.017 0,7

3.5 71.920.800 3.018.563 0 0 0 0 0 0 3.134 74.942.497 9,3

4 4.1 53.258.035 2.533.589 0 0 0 54.443 0 0 0 55.846.067 6,9

4.2 2.000.000 0 0 0 0 0 0 0 0 2.000.000 0,2

4.3 4.731.429 0 0 0 0 43.017 0 0 0 4.774.446 0,6

5 5.2 8.352.180 0 15.660 962.769 75.779 0 0 0 0 9.406.388 1,2

TOTAL 406.675.706 248.305.875 88.787.218 52.359.259 6.491.308 2.195.789 39.038 42.788 33.928 804.930.909 100

PEG PROGRAMAS COMUNITARIOS

Fonte: elaboración propia

Por Programas comunitarios destaca a Axuda conxunta FEDER do PO rexional 
Galicia e do PO Plurirrexional de España, con 406,7 millóns de euros (50,5% do total), dos 
que 405,6 corresponden ao PO rexional, seguido do PO FEADER, que con 248,3 millóns 
de euros supón o 30,8% da Axuda total. O PO FEMP, con 88,8 millóns de euros, supón 
o 11% do total. O programa do FSE ascende a 52,4 millóns de euros e representa o 6,5% 
do total da Axuda. Séguelle O PO de Emprego Xuvenil, que con 6,5 millóns de euros al-
canza o 0,8% do total da Axuda presupostada. E finalmente, figuran os catro programas de 
Cooperación Territorial Europea, POCTEP (0,27%), Espazo Atlántico (0,005%), Interreg 
Europa (0,004%) e Espazo Sudoeste (0,01%). 

Analizando a distribución da Axuda comunitaria nos orzamentos da 
C.A. para 2022 por Prioridades de Actuación (PA) do Plan Estratéxico de 
Galicia (PEG) 2015-2020, obsérvase que a prioridade cun maior importe é a PA 3.1, 

vinculada co sector primario baseado na innovación e a calidade de produto galego que 
fixe a poboación ao medio rural, que con 307,3 millóns de euros representa o 38,2% do 
total da Axuda comunitaria, seguido da PA 1.1, vinculada cos gastos de I+D+i en Galicia, 
que con 84,2 millóns de euros, supón o 10,5% do total, e da PA 1.2, que está relacionada 
ca actividade empresarial, a competitividade, a internacionalización, a artesanía, a regu-
lación sectorial e a protección da competencia, que con 81,0 millóns de euros supón o 
10,1% do total da Axuda comunitaria.

A continuación figuran as prioridades de actuación PA 2.1, vinculada co sistema 
sanitario e o fomento da saúde pública e os modos de vida saudables, que con 75 millóns 
de euros supón o 9,3% do total da Axuda dos programas, a PA 3.5, que está relacionada 
co tratamento de residuos e o ciclo da auga (74,9 millóns de euros, 9,3%) e a PA 4.1, 
relacionada co desenvolvemento da economía dixital e da sociedade da información, que 
cun orzamento do 55,8 millóns de euros supón ó 6,9% do total da Axuda.

Seguindo a orde de importancia financeira as seguintes prioridades de actuación son: 
PA 1.5, relacionada coas accións no sistema educativo e no Sistema Universitario Galego 
con 24,3 millóns de euros representa o 3% do total, PA 1.4, vinculado coas infraestrutu-
ras básicas e as políticas de rehabilitación e conservación da vivenda, con 18,7 millóns de 
euros, PA 2.4, relacionada coa integración social, coa axuda aos máis desfavorecidos e co 
fomento da igualdade de xénero, que co 2,1% presenta unha Axuda de 16,9 millóns de 
euros, PA 1.3, relacionada coa empregabilidade e produtividade dos traballadores galegos 
a través da formación e innovación constante, que con 16,2 millóns de euros representa o 
2,0% do total e a PA 3.2, vinculada coas enerxías renovables e o fomento dunha econo-
mía baixa en carbono, que con 13,3 millóns de euros representa o 1,7% da Axuda, 

O importe das restantes prioridades de actuación non supera os 10 millóns de euros 
con porcentaxes que van dende o 0,24% da PA 4.2, relacionada coa riqueza cultural de 
Galicia e o 1,2% da PA 5.2, vinculada coa Administración financeira transparente, eficiente 
e orientada a resultados 

En canto a contribución dos Programas Operativos ás PA do PEG, sobre-
sae o cofinanciado polo FEDER que contribúe directamente a 16 PA, seguido do POCTEP 
e do FSE, con 8 cada unha delas e do FEADER con 7. 

Por outra parte tamén destaca a PA 1.1 que recibe investimentos dun 
número maior de programas, con 5. 

Exponse a continuación a distribución da Axuda comunitaria dos Progra-
mas Operativos que son cofinanciadas polos Fondos EIE nos orzamentos de 
2022.

A anualidade presupostada do PO FEDER Galicia 2014-2020 e do PO 
FEDER Plurirrexional de España 2014-2020 correspondente á Comunidade Au-

Obxectivos e programas GASTO ESTRATÉXICO



38

tónoma para 2022, repartida por centros xestores e Consellerías da Xunta ascende, en 
termos de Axuda comunitaria, a 406.675.706 euros, dos que o programa rexional alcanza 
405.595.706 euros.

O número de centros directivos que xestionarán o FEDER presupostado para o ano 
2022 elévase a 29.

Destaca a Axuda comunitaria que será xestionada polo Servizo Galego de Saúde 
(70,3 millóns de euros), que supón o 17,3% do total do FEDER, seguida da Axencia Galega 
de Innovación (68,0 millóns de euros, 16,7% do total), a Axencia para a Modernización 
Tecnolóxica de Galicia (53,0 millóns de euros, 13%), e o Instituto Galego de Promoción 
Económica (52,2 millóns de euros), que supón o 12,8% do total do FEDER, 

A Consellería de Infraestruturas e Mobilidade investirá 46,2 millóns de euros para ser 
xestionados pola súa Secretaría Xeral Técnica e 2,8 millóns de euros pola DX de Mobili-
dade. A Axencia Galega de Infraestruturas xestionará 20,1 millóns de euros e o Instituto 
Enerxético de Galicia xestionará 10,5 millóns de euros. 

Nun segundo grupo de xestores, con participación inferior ao 2,1% os principais son 
os seguintes: Axencia Galega das Industrias Culturais (8,6 millóns de euros, o 2,1%), Direc-
ción Xeral de Defensa do Monte (8 millóns de euros, o 2,0%), Secretaría Xeral Técnica da 
Consellería de Cultura, Educación e Universidade(5 millóns de euros, o 1,2%), Secretaria 
Xeral de universidades (4,6 millóns de euros, o 1,1%), Dirección Xeral de Saúde Pública 
(3,6 millóns de euros, o 0,9%), Axencia Galega da Industria Forestal (3,4 millóns de euros, 
o 0,8%), Axencia Galega de Calidade Alimentaria (3,4 millóns de euros, o 0,8%), Secretaría 
Xeral Técnica da vicepresidencia 1ª e Consellería de Presidencia, Xustiza e Turismo (3,3 
millóns de euros, o 0,8%), Axencia de Turismo de Galicia (3 millóns de euros, o 0,7%) e 
Dirección Xeral de Patrimonio Natural (2,8 millóns de euros, o 0,7%).

Distribución da Axuda FEDER 2014-2020 do PO Galicia e do PO Crecemento Intelixente 2014-2020 por órgano xestor e consellerías no orzamento 
2022 (euros)

Centro Xestor Órgano/Consellería
FEDER (inclúe 
REACT). Euros

REACT. Euros

SECRETARÍA XERAL TÉCNICA
VICEPRESIDENCIA 1ª E CONSELLERÍA DE PRESIDENCIA, 
XUSTIZA E TURISMO

3.272.748 0

DIRECCIÓN XERAL DE EMERXENCIAS E INTERIOR
VICEPRESIDENCIA 1ª E CONSELLERÍA DE PRESIDENCIA, 
XUSTIZA E TURISMO

820.000 0

SECRETARÍA XERAL TECNICA E DO PATRIMONIO CONSELLERÍA DE FACENDA E ADMINISTRACIÓN PÚBLICA 529.207 0

D.X POLÍTICA FINANCEIRA, TESOURO E FONDOS EUROPEOS CONSELLERÍA DE FACENDA E ADMINISTRACIÓN PÚBLICA 1.203.274 0

D.X DE CALIDADE AMBIENTAL, SOSTIBILIDADE  E CAMBIO 
CLIMÁTICO

CONSELLERÍA DE MEDIO AMBIENTE, TERRITORIO E 
VIVENDA

26.650.000 24.250.000

DIRECCIÓN XERAL DE PATRIMONIO NATURAL
CONSELLERÍA DE MEDIO AMBIENTE, TERRITORIO E 
VIVENDA

2.829.603 0

SECRETARÍA XERAL TÉCNICA CONSELLERÍA DE INFRAESTRUTURAS E MOBILIDADE 46.170.800 15.920.800

DIRECCIÓN XERAL DE MOBILIDADE CONSELLERÍA DE INFRAESTRUTURAS E MOBILIDADE 2.798.977 1.800.000

SECRETARÍA XERAL TÉCNICA CONSELLERÍA DE CULTURA, EDUCACIÓN E UNIVERSIDADE 5.000.000 0

SECRETARIA XERAL DE UNIVERSIDADES CONSELLERÍA DE CULTURA, EDUCACIÓN E UNIVERSIDADE 4.597.523 0

DIRECCIÓN XERAL DE PATRIMONIO CULTURAL CONSELLERÍA DE CULTURA, EDUCACIÓN E UNIVERSIDADE 2.000.000 0

DIRECCIÓN XERAL DE SAÚDE PÚBLICA CONSELLERÍA DE SANIDADE 3.620.000 3.620.000

SECRETARÍA XERAL TÉCNICA CONSELLERÍA DE POLÍTICA SOCIAL 2.513.474 0

DIRECCIÓN  X. DE FAMILIA, INFANCIA E DINAMIZACIÓN 
DEMOGRÁFICA

CONSELLERÍA DE POLÍTICA SOCIAL 70.338 0

 DIRECCIÓN XERAL DE INCLUSIÓN SOCIAL CONSELLERÍA DE POLÍTICA SOCIAL 354.731 0

DIRECCIÓN XERAL DE DEFENSA DO MONTE CONSELLERÍA DO MEDIO RURAL 8.002.450 8.002.450

ÁREA SANITARIA DE A CORUÑA E CEE  A CORUÑA 1.080.000 0

DIRECCION XERAL SS. CC. SERGAS - DIRECCIÓN XERAL 70.285.786 66.900.545

AXENCIA GALEGA DAS INDUSTRIAS CULTURAIS AXENCIA GALEGA DAS INDUSTRIAS CULTURAIS 8.552.977 8.552.977

AXENCIA GALEGA DE INFRAESTRUTURAS AXENCIA GALEGA DE INFRAESTRUTURAS 20.129.643 16.294.714

AXENCIA PARA A MODERNIZACION TECNOLOXICA DE 
GALICIA

AXENCIA PARA A MODERNIZACION TECNOLOXICA DE 
GALICIA

53.045.320 27.699.054

AXENCIA GALEGA DE INNOVACION AXENCIA GALEGA DE INNOVACION 68.015.209 34.533.345

AXENCIA DE TURISMO DE GALICIA AXENCIA DE TURISMO DE GALICIA 3.000.000 0

AXENCIA GALEGA DA INDUSTRIA FORESTAL AXENCIA GALEGA DA INDUSTRIA FORESTAL 3.390.000 3.390.000

AXENCIA GALEGA DE EMERXENCIAS AXENCIA GALEGA DE EMERXENCIAS 1.700.000 0

INSTITUTO GALEGO DE PROMOCIÓN ECONÓMICA INSTITUTO GALEGO DE PROMOCIÓN ECONÓMICA 52.160.525 11.360.525

INSTITUTO ENERXÉTICO DE GALICIA INSTITUTO ENERXÉTICO DE GALICIA 10.508.119 0

AXENCIA GALEGA DE DESENVOLVEMENTO RURAL AXENCIA GALEGA DE DESENVOLVEMENTO RURAL 980.002 980.002

AXENCIA GALEGA DE CALIDADE ALIMENTARIA AXENCIA GALEGA DE CALIDADE ALIMENTARIA 3.395.000 3.395.000

Orzamento 406.675.706 226.699.412

Fonte: elaboración propia

Nota: No FEDER inclúense 1.080.000 euros do SERGAS correspondentes ao PO Plurirrexional de España 14-20

A anualidade presupostada do PO FEADER Galicia 2014-2020 correspon-
dente á Comunidade Autónoma de Galicia para 2022, repartida por centros xestores e 
Consellerías da Xunta ascende, en termos de Axuda comunitaria, a 248.305.875 euros. 

Distribución da Axuda do PO FEADER Galicia 2014-2020 por órgano xestor e consellerías no orzamento 2022 (euros)

Centro Xestor Órgano/Consellería FEADER. Euros

DIRECCIÓN XERAL DE PATRIMONIO NATURAL
CONSELLERÍA DE MEDIO AMBIENTE, TERRITORIO E 
VIVENDA

2.023.822

SECRETARÍA XERAL TÉCNICA CONSELLERÍA DE INFRAESTRUTURAS E MOBILIDADE 3.018.563

SECRETARÍA XERAL TÉCNICA CONSELLERÍA DO MEDIO RURAL 2.852.772

DIRECCIÓN XERAL DE DEFENSA DO MONTE CONSELLERÍA DO MEDIO RURAL 14.471.568

DIRECCIÓN XERAL DE PLANIFICACIÓN E ORDENACION 
FORESTAL

CONSELLERÍA DO MEDIO RURAL 32.098.667

D.X. DE GANDARÍA, AGRICULTURA E INDUSTRIAS  
AGROALIMENTARIAS

CONSELLERÍA DO MEDIO RURAL 92.447.762

DIRECCIÓN XERAL DE DESENVOLVEMENTO RURAL CONSELLERÍA DO MEDIO RURAL 9.100.141

FONDO GALEGO DE GARANTÍA AGRARIA FONDO GALEGO DE GARANTÍA AGRARIA 50.642.603

AXENCIA PARA A MODERNIZACION TECNOLOXICA DE GALICIA
AXENCIA PARA A MODERNIZACION TECNOLOXICA DE 
GALICIA

2.533.589

AXENCIA GALEGA DA INDUSTRIA FORESTAL AXENCIA GALEGA DA INDUSTRIA FORESTAL 5.779.517

INSTITUTO GALEGO DE PROMOCIÓN ECONÓMICA INSTITUTO GALEGO DE PROMOCIÓN ECONÓMICA 900.000

AXENCIA GALEGA DE DESENVOLVEMENTO RURAL AXENCIA GALEGA DE DESENVOLVEMENTO RURAL 20.763.416

AXENCIA GALEGA DE CALIDADE ALIMENTARIA AXENCIA GALEGA DE CALIDADE ALIMENTARIA 11.673.455

Orzamento 248.305.875

Fonte: elaboración propia

Nota: No FEADER inclúense 65.826 euros da Axencia Galega de Calidade Alimetaria correspondentes ao PO Plurirrexional de España 14-20

O número de centros que xestionarán o FEADER orzamentado no ano 2022 elévase 
a 13. 

Destaca a Axuda que será xestionada pola DX de Gandería, Agricultura, e Industrias 
Agroalimentarias da Consellería do Medio Rural (92,4 millóns de euros, que supón o 
37,2% do total da Axuda), seguida do Fondo Galego de Garantía Agraria (50,6 millóns 
de euros, 20,4%), da DX de Planificación e Ordenación Forestal (32,1 millóns de euros, 
12,9%), da Axencia Galega de Desenvolvemento Rural (20,8 millóns de euros, 8,4%), da 
DX de Defensa do Monte (14,5 millóns de euros, 5,8%) e Axencia Galega de Calidade 
Alimentaria (11,7 millóns de euros, 4,7%)

Por debaixo dos 10 millóns de euros figuran a DX de Desenvolvemento Rural (9,1 
millóns de euros, 3,7%), a, a Axencia Galega da Industria Forestal (5,8 millóns de euros, 
2,3%), a SXT da Consellería de Infraestruturas e Mobilidade, con 3,0 millóns de euros, o 
1,2% do total do FEADER, a SXT da Consellería de Medio Rural con 2,9 millóns de euros, 
a Axencia para a Modernización Tecnolóxica de Galicia, con 2,5 millóns de euros que re-
presentan o 1,0% do total, a Dirección Xeral de Patrimonio Natural (2,0 millóns de euros, 
o 0,8%) e o Instituto Galego de Promoción Económica (0,9 millóns de euros, o 0,4%).

A anualidade presupostada para o ano 2022 da Axuda comunitaria 
FEMP Galicia 2014-2020, repartida por centros xestores e Consellerías da Xunta de 
Galicia, ascende a 88.787.218 euros.

Distribución da Axuda do PO FEMP Galicia 2014-2020 por órgano xestor e consellerías no orzamento 2022 (euros)

Centro Xestor Órgano/Consellería FEMP. Euros

SECRETARÍA XERAL TECNICA E DO PATRIMONIO CONSELLERÍA DE FACENDA E ADMINISTRACIÓN PÚBLICA 15.660

DIRECCIÓN XERAL DE PESCA, ACUICULTURA E INNOVACIÓN 
TECNOLÓXICA

CONSELLERÍA DO MAR 62.302.086

DIRECCIÓN XERAL DE DESENVOLVEMENTO PESQUEIRO CONSELLERÍA DO MAR 26.469.472

88.787.218Orzamento 

Fonte: elaboración propia

Son 3 os centros directivos que xestionarán o FEMP presupostado para o ano 2022. 
Destaca a DX de Pesca, Acuicultura e Innovación Tecnolóxica, con 62,3 millóns de euros, 
seguida da, con 26,5 millóns de euros, pertencentes as dúas a Consellería do Mar, que su-
poñen respectivamente o 70,2% e o 29,8% do total da Axuda. E finalmente a Intervención 
Xeral da Comunidade Autónoma xestionará 0,02 millóns de euros.

A anualidade presupostada do PO FSE Galicia 2014-2020 correspondente 
á Comunidade Autónoma de Galicia no 2022, repartida por centros xestores e Conselle-
rías da Xunta ascende, en termos de Axuda comunitaria, a 52.359.259 euros.

O número de centros directivos que xestionarán o FSE 2014-2020 orzamentado 
para o ano 2022 elévase a 13

 

Distribución da Axuda do PO FSE Galicia 2014-2020 por órgano xestor e consellerías no orzamento 2020 (euros)

Fonte: elaboración propia

Destaca a Axuda comunitaria que será xestionada pola DX de Centros e Recursos 
Humanos (13,9 millóns de euros) e a DX de Inclusión Social (10,8 millóns de euros), que 
respectivamente representan o 26,6% e o 20,7% de total da Axuda FSE.

Co 12,0% do FSE figura a DX de Formación e Colocación, que xestionará 6,3 millóns 
de euros. A continuación, co 9,4%, a DX de Emprego, Traballo Autónomo e Economía 
Social xestionará 6,0 millóns de euros en 2022 e a SX de Igualdade con 5,9 millóns de 
euros, o 11,3% do total.

Os outros xestores son: Dirección Xeral de Atención Integral Sociosanitaria (2,2 mi-
llóns de euros, o 4,3%), Instituto Galego de Promoción Económica (1,9 millóns de euros, 
o 3,6%), Dirección Xeral de Familia, Infancia e Dinamización Demográfica (1,4 millóns de 
euros, o 2,7%), Secretaria Xeral de Universidades (1,3 millóns de euros, o 2,5%), Dirección 
Xeral de Maiores e Persoas con Discapacidade (1,3 millóns de euros, o 2,5%), DX Política 
Financeira, Tesouro e Fondos Europeos (0,7 millóns de euros, o 1,3%), Secretaría Xeral 
de Emigración (0,4 millóns de euros, o 0,8%) e Secretaría Xeral Técnica e do Patrimonio 
(0,3 millóns de euros, o 0,5%)

A anualidade presupostada do PO Emprego Xuvenil 2014-2020 corres-
pondente a C.A. de Galicia no 2022 repartida por centros xestores e Consellerías da 
Xunta ascende, en termos de Axuda comunitaria, a 6.491.308 euros. Este PO está cofi-
nanciado polo FSE e pola Iniciativa de Emprego Xuvenil.

O número de centros que xestionarán o PO Emprego Xuvenil presupostado para o 
ano 2022 elévase a 5. 

Distribución da Axuda do PO Emprego Xuvenil Galicia 2014-2020 por órgano xestor e consellerías no orzamento 2022 (euros)

Centro Xestor Órgano/Consellería
Emprego Xuvenil. 

Euros

SECRETARÍA XERAL TECNICA E DO PATRIMONIO CONSELLERÍA DE FACENDA E ADMINISTRACIÓN PÚBLICA 5.600

D.X POLÍTICA FINANCEIRA, TESOURO E FONDOS EUROPEOS CONSELLERÍA DE FACENDA E ADMINISTRACIÓN PÚBLICA 70.179

DIRECCIÓN XERAL DE EMPREGO, TRABALLO AUTÓNOMO E 
ECONOMÍA SOCIAL

CONSELLERÍA DE EMPREGO E IGUALDADE 720.000

DIRECCIÓN  XERAL DE FORMACIÓN E COLOCACIÓN CONSELLERÍA DE EMPREGO E IGUALDADE 3.214.499

DIRECCIÓN  X. DE XUVENTUDE, PARTICIPACIÓN E 
VOLUNTARIADO

CONSELLERÍA DE POLÍTICA SOCIAL 2.481.030

6.491.308Orzamento

Fonte: elaboración propia

Destaca na Consellería de Emprego e Igualdade a Axuda comunitaria que será xestio-
nada pola DX de Formación e Colocación (3,2 millóns de euros), que supón o 49,5% do 
total. A continuación figura a DX de Xuventude, Participación e voluntariado (2,5 millóns 
de euros) que representa o 38,2% e a DX de Emprego, Traballo Autónomo e Economía 
Social (0,7 millóns d euros) que representa o11,1%. E o 1,2% restante serán xestionados 
pola Consellería de Facenda e Administración Pública a través da DX Política Financeira, 
Tesouro e Fondos Europeos e coa Secretaría Xeral e do Patrimonio.

A anualidade presupostada do PO CTE Transfronteirizo España Portu-
gal (POCTEP) 2014-2020 correspondente á Comunidade Autónoma de Galicia para 
o ano 2022, ascende en termos de Axuda comunitaria, a 2.195.789 euros.

O número de centros directivos que xestionarán o POCTEP 2014-2020 orzamen-
tado para o ano 2022 elévase a 8. 

Distribución da axuda do POCTEP 2014-2020 por centros xestores e consellerías no orzamento 2022 (euros)

Centro Xestor Órgano/Consellería POCTEP. Euros

DIRECCIÓN XERAL DE RELACIÓNS EXTERIORES E COA 
UNIÓN EUROPEA

VICEPRESIDENCIA 1ª E CONSELLERÍA DE PRESIDENCIA, 
XUSTIZA E TURISMO

43.017

DIRECCIÓN XERAL DE PATRIMONIO NATURAL
CONSELLERÍA DE MEDIO AMBIENTE, TERRITORIO E 

VIVENDA
91.760

DIRECCIÓN XERAL DE EMPREGO, TRABALLO AUTÓNOMO E 
ECONOMÍA SOCIAL

CONSELLERÍA DE EMPREGO E IGUALDADE 6.038

DIRECCIÓN XERAL DE DEFENSA DO MONTE CONSELLERÍA DO MEDIO RURAL 1.912.425

AXENCIA PARA A MODERNIZACION TECNOLOXICA DE 
GALICIA

AXENCIA PARA A MODERNIZACION TECNOLOXICA DE 
GALICIA

54.443

AXENCIA GALEGA DE INNOVACION AXENCIA GALEGA DE INNOVACION 19.130

AXENCIA DE TURISMO DE GALICIA AXENCIA DE TURISMO DE GALICIA 40.694

INSTITUTO GALEGO DE PROMOCIÓN ECONÓMICA INSTITUTO GALEGO DE PROMOCIÓN ECONÓMICA 28.282

2.195.789Orzamento 

Fonte: elaboración propia

Destaca a Axuda Comunitaria xestionada polo DX de Defensa do Monte da Conse-
llería de Medio Rural (1,91 millóns de euros), a continuación a DX de Patrimonio Natural 
(0,92millóns de euros), a Axencia para a Modernización Tecnoloxíca de Galicia (0,54 
millóns de euros), a DX de Relacións Exteriores e coa Unión Europea (0,43 millóns de 
euros),a Axencia de Turismo de Galicia (0,40 millóns de euros), o Instituto Galego de 
Promoción Económica (IGAPE) (0,28 millóns de euros) e a Axencia Galega de Innovación 
(GAIN) con 0,19 millóns de euros), que supoñen respectivamente o 87,1%, 4,2%, 2,0% , 
1,9%, 1,3%, 0,9%, e 0,3% do total presupostado.

A anualidade presupostada do PO CTE Transnacional Espazo Atlánti-
co 2014-2020 correspondente á Comunidade Autónoma de Galicia para o ano 2022, 
ascende en termos de Axuda comunitaria, a 39.038 euros e xestionada unicamente pola 
DX de Patrimonio Natural.

Distribución da axuda CT Transnacional Espazo Atlántico 2014-2020 por centros xestores e consellerías no orzamento 2022 (euros)

Centro Xestor Órgano/Consellería
Espazo 

Atántico. Euros

DIRECCIÓN XERAL DE PATRIMONIO NATURAL
CONSELLERÍA DE MEDIO AMBIENTE, TERRITORIO E 

VIVENDA
39.038

39.038Orzamento 

Fonte: elaboración propia

A anualidade presupostada do PO CTE Transnacional Espazo Sudoeste 
2014-2020 correspondente á Comunidade Autónoma de Galicia para o ano 2020, as-
cende en termos de Axuda comunitaria, a 42.788 euros.

Distribución da Axuda do PO CTE Transnacional Espazo Sudoeste 2014-2020 por órgano xestor e consellerías no orzamento 2022 (euros)

Centro Xestor Órgano/Consellería SUDOE. Euros

AXENCIA GALEGA DE CALIDADE ALIMENTARIA AXENCIA GALEGA DE CALIDADE ALIMENTARIA 42.788

42.788Orzamento 

Fonte: elaboración propia

O centro directivo que xestionará o Espazo Sudoeste 2014-2020 presupostado para 
o ano 2022 é a Axencia Galega de Calidade Alimentaria.

A anualidade presupostada do PO CTE Interrexional INTERREG Euro-
pa 2014-2020 correspondente á Comunidade Autónoma de Galicia para o ano 2022, 
ascende en termos de Axuda comunitaria, a 33.928 euros.

Distribución da Axuda do PO CTE Interrexional Galicia 2014-2020 por órgano xestor e consellerías no orzamento 2020 (euros)

Centro Xestor Órgano/Consellería INTERREG. Euros

D.X DE CALIDADE AMBIENTAL, SOSTIBILIDADE  E CAMBIO 
CLIMÁTICO

CONSELLERÍA DE MEDIO AMBIENTE, TERRITORIO E 
VIVENDA

28.529

INSTITUTO DE ESTUDOS DO TERRITORIO INSTITUTO DE ESTUDOS DO TERRITORIO 5.399

33.928Orzamento

Fonte: elaboración propia

Os centros directivos que xestionarán o INTERREG Europa 2014-2020 presuposta-
do para o ano 2022 son a DX de Calidade ambiental, sostibilidade e cambios climático 
(84%) e o Instituto de Estudos do Territorio co 16%.

A anualidade presupostada do Marco de Recuperación e Resiliencia 
(MRR) para o ano 2022, ascende en termos de Axuda comunitaria, a 507.740.980 euros.

Distribución da Axuda do PO CTE Interrexional Galicia 2014-2020 por órgano xestor e consellerías no orzamento 2020 (euros)

Centro Xestor Órgano/Consellería MRR. Euros

SECRETARÍA XERAL TÉCNICA
VICEPRESIDENCIA 1ª E CONSELLERÍA DE PRESIDENCIA, XUSTIZA E 
TURISMO

4.342.800

SECRETARÍA XERAL TECNICA
VICEPRESIDENCIA 2ª E CONSELLERÍA DE ECONOMÍA, EMPRESA E 
INNOVACIÓN

46.700

DIRECCIÓN XERAL PLANIFICACIÓN ENERXÉTICA E RECURSOS NATURAIS
VICEPRESIDENCIA 2ª E CONSELLERÍA DE ECONOMÍA, EMPRESA E 
INNOVACIÓN

500.000

SECRETARÍA XERAL TECNICA CONSELLERÍA DE MEDIO AMBIENTE, TERRITORIO E VIVENDA 493.339

D.X DE CALIDADE AMBIENTAL, SOSTIBILIDADE  E CAMBIO CLIMÁTICO CONSELLERÍA DE MEDIO AMBIENTE, TERRITORIO E VIVENDA 12.552.474

DIRECCIÓN XERAL DE PATRIMONIO NATURAL CONSELLERÍA DE MEDIO AMBIENTE, TERRITORIO E VIVENDA 14.954.344

SECRETARÍA XERAL TÉCNICA CONSELLERÍA DE INFRAESTRUTURAS E MOBILIDADE 9.000.000

DIRECCIÓN XERAL DE MOBILIDADE CONSELLERÍA DE INFRAESTRUTURAS E MOBILIDADE 7.414.246

SECRETARÍA XERAL TÉCNICA CONSELLERÍA DE CULTURA, EDUCACIÓN E UNIVERSIDADE 58.352.050

S .X. DE EDUCACIÓN  E FORMACIÓN PROFESIONAL CONSELLERÍA DE CULTURA, EDUCACIÓN E UNIVERSIDADE 18.940.218

DIRECCIÓN XERAL DE CENTROS E RECURSOS HUMANOS CONSELLERÍA DE CULTURA, EDUCACIÓN E UNIVERSIDADE 22.459.431

SECRETARÍA  XERAL DE CULTURA CONSELLERÍA DE CULTURA, EDUCACIÓN E UNIVERSIDADE 34.875

DIRECCIÓN XERAL DE PATRIMONIO CULTURAL CONSELLERÍA DE CULTURA, EDUCACIÓN E UNIVERSIDADE 3.407.054

SECRETARIA XERAL DA IGUALDADE CONSELLERÍA DE EMPREGO E IGUALDADE 3.438.971

DIRECCIÓN XERAL DE RELACIÓNS LABORAIS CONSELLERÍA DE EMPREGO E IGUALDADE 117.648

DIRECCIÓN XERAL DE EMPREGO, TRABALLO AUTÓNOMO E ECONOMÍA 
SOCIAL

CONSELLERÍA DE EMPREGO E IGUALDADE 47.001.106

DIRECCIÓN  XERAL DE FORMACIÓN E COLOCACIÓN CONSELLERÍA DE EMPREGO E IGUALDADE 26.835.014

SECRETARÍA XERAL TÉCNICA CONSELLERÍA DE POLÍTICA SOCIAL 28.250.000

DIRECCIÓN  X. DE FAMILIA, INFANCIA E DINAMIZACIÓN DEMOGRÁFICA CONSELLERÍA DE POLÍTICA SOCIAL 1.660.000

DIRECCIÓN XERAL DE INCLUSIÓN SOCIAL CONSELLERÍA DE POLÍTICA SOCIAL 4.490.000

DIRECCIÓN XERAL DE MAIORES E PERSOAS CON DISCAPACIDADE CONSELLERÍA DE POLÍTICA SOCIAL 16.560.000

DIRECCIÓN XERAL DE ATENCIÓN INTEGRAL SOCIOSANITARIA CONSELLERÍA DE POLÍTICA SOCIAL 5.100.000

DIRECCIÓN  X. DE XUVENTUDE, PARTICIPACIÓN E VOLUNTARIADO CONSELLERÍA DE POLÍTICA SOCIAL 778.668

SECRETARÍA XERAL TÉCNICA CONSELLERÍA DO MEDIO RURAL 173.000

DIRECCIÓN XERAL DE DEFENSA DO MONTE CONSELLERÍA DO MEDIO RURAL 3.516.710

DIRECCIÓN XERAL DE PLANIFICACIÓN E ORDENACION FORESTAL CONSELLERÍA DO MEDIO RURAL 4.530.603

SECRETARÍA XERAL TÉCNICA CONSELLERÍA DO MAR 252.800

DIRECCION XERAL SS. CC. SERGAS - DIRECCIÓN XERAL 61.289.892

INSTITUTO GALEGO DA VIVENDA E SOLO INSTITUTO GALEGO DA VIVENDA E SOLO 25.630.776

AXENCIA GALEGA DAS INDUSTRIAS CULTURAIS  AXENCIA GALEGA DAS INDUSTRIAS CULTURAIS 2.036.295

AXENCIA GALEGA DE INFRAESTRUTURAS AXENCIA GALEGA DE INFRAESTRUTURAS 1.500.000

AXENCIA PARA A MODERNIZACION TECNOLOXICA DE GALICIA AXENCIA PARA A MODERNIZACION TECNOLOXICA DE GALICIA 45.084.338

AXENCIA GALEGA DE INNOVACION AXENCIA GALEGA DE INNOVACION 20.200.000

AXENCIA DE TURISMO DE GALICIA AXENCIA DE TURISMO DE GALICIA 31.700.000

INSTITUTO ENERXÉTICO DE GALICIA INSTITUTO ENERXÉTICO DE GALICIA 25.097.628

Orzamento 507.740.980

Fonte: elaboración propia

O maior importe corresponde á Consellería de Cultura, Educación e Universidades 
que executará 103.193.628 euros, o 20,3% do total por medio da Secretaría Xeral Técni-
ca, da Dirección Xeral de Centros e Recursos Humanos, da SX. de Educación e Formación 
Profesional, da Dirección Xeral de Patrimonio Cultural e da Secretaría Xeral de Cultura.

A Consellería de Emprego e Igualdade xestionará 77.392.739 euros, o 15,2% median-
te actuacións da Dirección Xeral de Emprego, Traballo Autónomo e Economía Social, da 
Dirección Xeral de Formación e Colocación, da Secretaria Xeral da Igualdade e da Direc-
ción Xeral de Relacións Laborais.

O importe orzamentado polo Servizo Galego de Saúde ascende a 61,3 millóns de 
euros, o 12,1% do total e as Consellerías de Política Social e a de Medio Ambiente Terri-
torio e vivenda xestionarán 56,8 e 53,6 millóns de euros respectivamente, o que supón o 
11,2% e o 10,6% dos fondos MRR orzamentados.

Por último, a vicepresidencia 2ª e Consellería de Economía, Empresa e Innovación 
xestionará 45,8 millóns de euros, a Axencia para a Modernizacion Tecnoloxica de Galicia 
45,1 millóns de euros, a vicepresidencia 1ª e Consellería de Presidencia, Xustiza e Turismo 
38,1 millóns de euros, a Consellería de Infraestruturas e Mobilidade 17,9 millóns de euros, 
a Consellería do Medio Rural 8,2 millóns e a Consellería do Mar 253 mil euros.

